ՀԻՄՆԱՎՈՐՈւՄ - ՏԵՂԵԿԱՆՔ 

«ԱՆ​ՏԱ​ՌԱՅԻՆ ՀՈՂԵՐՈւՄ, ԲՆՈւԹՅԱՆ ՀԱՏՈւԿ ՊԱՀ​ՊԱՆ​ՎՈՂ ՏԱՐԱԾՔՆԵՐՈւՄ, ԳՅՈւՂԱՏՆՏԵՍԱԿԱՆ ՆՇԱ​ՆԱԿՈւԹՅԱՆ ՀՈՂԱՏԵՍ​ՔԵՐՈւՄ ԵՎ ԲՆԱԿԱՎԱՅՐԵՐՈւՄ ԲՈւՍԱԾԱԾԿ ՏԱ​ՐԱԾՔՆԵՐԻ ՀՐԴԵՀ​ՆԵ​ՐԻ ԿԱՌԱՎԱՐ​ՄԱՆ ԱԶԳԱՅԻՆ ՔԱՂԱՔԱԿԱՆՈւԹՅՈւՆԸ, ԴՐԱ ԻՐԱԳՈՐԾ​ՄԱՆ ՌԱԶՄԱՎԱՐՈւԹՅՈւՆՆ Ու ՄԻՋՈՑԱՌՈւՄՆԵՐԻ ՑԱՆԿԸ ՀԱՍ​ՏԱ​ՏԵԼՈւ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Անհրաժեշտությունը 
«Ան​տա​ռային հողերում, բնության հատուկ պահ​պան​վող տարածքներում, գյուղատնտեսական նշա​նակության հողատես​քերում և բնակավայրերում բուսածածկ տա​րածքների հրդեհ​նե​րի կառավար​ման ազգային քաղաքականությունը, դրա իրագործ​ման ռազմավարությունն ու միջոցառումների ցանկը հաս​տա​տելու մասին» Հայաստանի Հանրապետության (այսուհետ՝ ՀՀ) կառավարության որոշման նախագիծը (այսուհետ՝ նախագիծ) մշակվել է համաձայն ՀՀ կառավարության 2014 թվականի հուլիսի 31-ի №777-Ն որոշման 1-ին կետի 1-ին ենթակետով հաստատված՝ ՀՀ կառավարության 2014 թվականի գործունեության միջոցառումների ծրագրի 26-րդ կետի:
Որոշման նախագիծը սահմանում է գործունեության այն ուղղությունները, որոնց նպատակն է զարգացնել ան​տա​ռային հողերում, բնության հատուկ պահ​պան​վող տարածքներում, գյուղատնտեսական նշա​նակության հողատես​քերում և բնակավայրերում բուսածածկ տա​րածքների (այսուհետ՝ բուսածածկ տարածքներ) հրդեհները կանխարգելելու ու դրանց արձագանքելու ներպետական կարողությունները:
Ընթացիկ իրավիճակը և խնդիրները
Բուսածածկ տարածքների հրդեհների կառավարման պետական քաղաքականությունը բնապահպանական և սոցիալ-տնտեսական քաղաքականության կարևոր ու անբաժանելի մասն է, որն ունի ռազմավարական նշանակություն: 
Բուսածածկ տարածքների հրդեհների կառավարման ազգային քաղաքականության և դրա իրագործման ռազմավարության խնդիրները կապված են  բուսածածկ տարածքների հրդեհների ռիսկերի կրճատման, կանխարգելման ու հսկողության, ինչպես նաև կրակի կիրառման ոլորտում հողերի կառավարման ներպետական օրենսդրական, ենթաօրենսդրական և ինստիտուցիոնալ դաշտի բարելավումների հետ:

Տվյալ բնագավառում իրականացվող քաղաքականությունը
Բուսածածկ տարածքների հրդեհների կառավարման ազգային քաղաքականությունը մշակվում և իրականացվում է ՀՀ կառավարության կողմից` ի դեմս ՀՀ արտակարգ իրավիճակների նախարարության` մի շարք այլ գերատեսչությունների, տեղական ինքնակառավարման մարմինների, միջազգային ու հասարակական կազմակերպությունների մասնակցությամբ:

Բուսածածկ տարածքների հրդեհների կառավարման ազգային քաղաքականությունը որպես համակարգված գործողությունների ծրագիր իրականացվում է ՀՀ կառավարության 2013 թվականի մայիսի 29-ի №563-Ա որոշման համաձայն:

Կարգավորման նպատակը և բնույթը
Ռազմավարության նպատակն է բարձրացնել բուսածածկ տարածքների հրդեհների կառավարման արդյունավետությունը` հենվելով բոլոր շահագրգիռ նախարարությունների, տեղական ինքնակառավարման մարմինների և ֆիզիկական ու իրավաբանական անձանց սերտ ու համաձայնեցված գործողությունների վրա:

Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ արտակարգ իրավիճակների նախարարության կողմից:
Ակնկալվող արդյունքը
Նախագծի ընդունումը և իրականացումը կնպաստի բուսածածկ տարածքների հրդեհների ռիսկերի (դեպքերի քանակի և դրանց հետևանքների) և անտառային էկոհամակարգերում կլիմայի փոփոխության հետևանքների նվազեցմանը, ինչպես նաև բուսածածկ տարածքների հրդեհների կառավարման էական բարելավմանը:
Այլ իրավական ակտերում փոփոխությունների և/կամ լրացումների անհրաժեշտությունը

Նախագծի ընդունումը անհրաժեշտություն է առաջացնում նախագծի 1-ին կետի 2-րդ ենթակետով հաստատվող միջոցառումների ցանկով նախատեսված իրավական ակտերի մշակում, փոփոխությունների և/կամ լրացումների կատարում:
Պետական բյուջեում կամ տեղական ինքնակառավարման մարմինների բյուջեների վրա ազդեցությունը

Նախագծի ընդունումը պետական բյուջեում և տեղական ինքնակառավարման մարմինների բյուջեների վրա ազդեցություն չի ունենա:
Հասարակությանը նախագծի վերաբերյալ իրազեկումը

Նախագիծը տեղադրված է ՀՀ արտակարգ իրավիճակների նախարարության www.mes.am պաշտոնական կայքում:
Նախարար                                                             Ա.Երիցյան
